
tíðindilandsfundur miðfloksins

Vilja smelta menn og 
kvinnur saman í eitt kyn

FÁTÆKAHJÁLP Spurningurin er, hvussu 
ektað umsorganin fyri teimum fátæka er

Áki Bertholdsen

Tað skal vera lættari hjá 
teimum fátæku at fáa 
hjálp.

Tað heldur Jenis av 
Rana, formaður fyri Mið­
flokkin.

Tað undrar hann, at 
stórliga samgongan enn 
einki hevur gjørt fyri tey 
fátækastu í landinum. 
Hann vísir á, at fyrr í ár 
hevði tað slíkan skund at 
geva teimum fátæku hjálp, 
at løgtingið mátti kallast 
saman, bara til tað, tí tað 
kundi ikki so frægt sum 
bíða til á ólavsøku.

Tað skuldi eitast at 
kosta 10 milliónir krónur 
at hjálpa teimum allarfá­
tækastu. Men nú hevur 
samgongan boðað frá, at 
tað verður ikki í ár, at nøk­
ur hjálp verður til tey fá­
tækastu.

– So kunnu vit ivast í, 
hvussu ektað, umsorganin 
fyri tey fátæku var, halda 
tey í Miðflokkinum.

Ikki einfalt
Men hann heldur eisini, at 
spurningurin er ikki so ein­
faldur. 

Hann heldur ikki, at 
tað er rætt at gera eina lóg, 
sum hjálpir ávísum bólk­
um í samfelagnum.

Ístaðin eigur tað held­
ur at verða lættari at fáa 

bráðneyðuga hjálp frá 
Almannastovuni, og tað 
vil Miðflokkurin fegin 
samstarva við samgong­
una um.

– Endamálið má vera 
at viðgera hvørt mál sær, 
so at tey, sum eru í neyð, 
kunnu venda sær til Al­
mannaverkið og fáa skjóta 
hjálp.

Jeni av Rana heldur, at 
tað eru ikki bara einstakir 
bólkar í samfelagnum, sum 
eru fátækir. Talan kann 
vera sum summar stakar 
uppihaldarar, summar 
pensjónistar, summi les­
andi o.s.fr. og tí er ringt at 
gera eina lóg fyri ávísar 
bólkar, heldur hann.

Samstundis heldur 
hann, at vit eiga at gera 
eina nágreiniliga kanning 
av fátækadøminum í land­
inum fyri at vera betri før 
fyri at marka hjálpina, 
akkurát til tey.

Harmiligt
Bill Justinussen heldur, at 
støðan, tey fátæku í Føroy­
um, eru komin í, er harm­
lig.

– Eitt álit um fátæka­
mark er skrivað, men 
tað einasta sum er hent í 
sambandi við tey fátæku 
í hesum samgonguskeið­
num, er, at nú er matur tik­
in frá teimum.

Hann sipar til, at Heilsu­

frøðiliga Starvsstovan hev­
ur givið boð um, at matur, 
sum er útgingin, skal tvei­
tast burtur, og ikki latast 
øðrum at eta.

Annars hava hjálparfe­
lagsskapir fingið hendan 
matin og hava latið fátæk­
um hann, men tað hevur 
Heilsufrøðiliga Starvsstov­
an nú sett forðingar fyri.

Teir flokkarnir, sum 
sótu í andstøðu tá, sita nú í 
samgongu, og hóast tað nú 
skjótt eru tveir mánaðir 
síðani, at samgongan varð 
skipa, er enn einki hent til 
frama fyri tey fátækastu.

Bill Justinussen vísir á, 
at í dag verða 150 milliónir 
krónur brúktar til fólk, 
sum hava tørv á forsorg,  
og tí er tað láturligt at 
samgongan væntar sær, at 
10 milliónir afturat fara at 
lyfta øll úr fátækadømi.

– Trupulleikin er ikki 
altíð pengar. Fær ein 
familja við rúsevnamis-
nýtarum, pengar, verða 
teir ikki brúktir til mat til 
børnini, men til brennivín.

– Vit mugu vera virkin 
á økinum og finna útav, 
hvussu vit kunnu hjálpa, 
og finna aðrar loysninr 
enn forsorgarhjálpin.

Kann mann hjálpa við 
mati, heldur enn við peng­
um, spyr tingmaðurin fyri 
Miðflokkin.

Støðan hjá fætækum 
føroyingum er harmilig

Matgøla endar nú í løgtinginum
– Tað ber rætt og slætt ikki 
til, at matur verður tveittur 
burtur í Føroyum.

Tað heldur Bill Justin­
ussen, tingmaður fyri Mið­
flokkin.

Hann sipar til, at Heilsu­
frøðiliga Starvsstovan nú 
hevur forðað fyri, at matur, 
sum er ov gamal til at verða 
seldur, verður latin fátæk­
um.

Annars hava hjálparfe­
lagsskapin fingið matin at 
geva teimum, sum hava illa 
ráð at keypa mat, men tað 
ber ikki longur til.

Bill Justinussen sigur, at 

hetta er ein gøla, sum hann 
fer at taka upp í Løgtingin­
um.

Hann fer fyrst at spyrja 
avvarðandi landsstýris­
mann, Poul Michelsen, hvat 
lógargrundarlag, Heilsu­
frøðiliga Starvsstovan bygg­
ir sína avgerð á, um, at at tað 
er ólógligt hjá handlum at 
geva mat burtur. 

– Er lógargrundarlagið 
ikki til staðar, má avgerðin 
hjá Heilsufrøðiligu Starvs­
stovuni, broytast, staðfestir 
hann.

– Men er lógargrundar­
lagið hinvegin til staðar, má 

lógin broytast, leggur hann 
afturat.

– Tað ber rætt og slætt 
ikki til, at matur verður 
tveittur burtur í Føroyum. 
Tað ber heldur ikki til, at vit 
skulu liggja so undir fyri ES, 
at vit tulka lógina so fýra­
kantað, heldur Bill Justin­
ussen.

Klárar hendan samgong­
an ikki tað, klárar hon ikki 
nógv, heldur Bill Justinus­
sen.

– Samtykkir samgongan 
at seta samkynt hjúnalag í 
gildi, verður ómøguligt hjá 
Miðflokkinum at samstarva 
við hana, tí vit fara ikki at 
stuðla eini slíkari samgongu.

Skal Miðflokkurin sam­
starva við samgonguna, 
verður eitt endamál sostatt 
at forða fyri, at ætlanin um 
at loyva samkyndum hjúna­
lagi, verður slept.

Krógva seg
Annars ørkymlar tað tey í 
Miðflokkinum, at so lítið er 
at frætta frá samgonguni.

– Her hendir akkurát onki, 
tað er sum um at tey krógva 

seg fyri hvørjum øðrum, 
staðfestir Jenis av Rana.

Annars skuldu vit hava 
eina nýggja pensjónsskipan, 
men har er einki hent og 
málið um eina nýggja fiski­
vinnuskipan er farið í nevnd.

– Eg hevði eisini væntað 
mær nógv á sosiala økinum, 
men heldur ikki har hendir 
einki.

– Vit vita ikki, hvat tey 
vilja, og hóast vit eru sinnað 
at samstarva, er tað kortini 
ein spurningur um, hvussu 
leingi, vit skulu geva teimum 
frið, sigur Jenis av Rana

– Nú eru næstan tveir 
mánaðir farnir og nú er 

stundin kanska komin til at 
fara í hernað, leggur hann 
afturat.

Jenis av Rana vísir eisini 
á, at samgongan hevur lovað 
fólki skattalætta, umframt 
at nógv onnur lyfti eru givin. 

– Men skal roknistykkið 
halda, skal okkurt drastiskt 
gerast og fryktandi er fyri, 
at samgongan fer at leggja 
so harðliga á vinnuna, at hon 
rapar saman.

Tað eru ávís mál, tað ikki ber til at 
gera semju við samgonguna um


